
Հայաստանի Հանրապետության կառավարությունը  ո ր ո շ ու մ  է.

1. Հայաստանի Հանրապետության կառավարության 2002 թվականի հուլիսի 25-ի ««Հայաստանի Հանրապետության պետական հանրակրթական ուսումնական հաստատություններ» պետական հիմնարկները վերակազմակերպելու, «Հայաստանի Հանրապետության պետական հանրակրթական ուսումնական հաստատություն» պետական ոչ առևտրային կազմակերպության օրինակելի կանոնադրությունը հաստատելու, Հայաստանի Հանրապետության կառավարության 1998 թվականի հոկտեմբերի 28-ի N 661 որոշման մեջ փոփոխություններ կատարելու և 1996 թվականի մայիսի 15-ի N 150 որոշումն ուժը կորցրած ճանաչելու մասին» N 1392-Ն որոշման N 2 հավելվածում կատարել հետևյալ լրացումն ու փոփոխությունը՝
1) Հայաստանի Հանրապետության կրթության և գիտության նախարարության ենթակայության դպրոցներ» բաժինը լրացնել հետևյալ բովանդակությամբ նոր 21-րդ տողով՝ «21. «Գյումրու «Ակադեմիական վարժարան»»,
2) «Շիրակի մարզպետարանի ենթակայության դպրոցներ» բաժնի «Գյումրու տարածաշրջան» գլխում ուժը կորցրած ճանաչել «34. «Ակադեմիական վարժարան»» կետը:

2. Հայաստանի Հանրապետության կրթության և գիտության նախարարին՝ սույն որոշումն ուժի մեջ մտնելուց հետո երկամսյա ժամկետում ապահովել «Գյումրու «Ակադեմիական վարժարան»» պետական ոչ առևտրային կազմակերպության հանձնման-ընդունման աշխատանքների իրականացումը Հայաստանի Հանրապետության Շիրակի մարզպետի հետ համատեղ և «Գյումրու «Ակադեմիական վարժարան»» պետական ոչ առևտրային կազմակերպության կանոնադրության մեջ սույն որոշումից բխող համապատասխան փոփոխությունների կատարումը:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր Ո Ւ Մ
«Հայաստանի Հանրապետության կառավարության 2002 թվականի հուլիսի 25-ի
N 1392-Ն որոշման մեջ լրացում և փոփոխություն կատարելու մասին»
ՀՀ կառավարու​թյան որոշման նախագծի ընդունման
Անհրաժեշտությունը

Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է կրթական համակարգում տարբեր կրթական ծրագրեր իրականացնող ուսումնական հաստատությունների գործունեության, ինչպես նաև կրթական ոլորտում մրցակցային դաշտի կատարելագործման ճանապարհով ավագ դպրոցներում իրականացվող ուսումնառության գործընթացի արդյունավետության բարձրացման խնդիրների առաջնահերթությամբ:

Ընթացիկ իրավիճակը և խնդիրները

Համաձայն «Հանրակրթության մասին» Հայաստանի Հանրապետության օրենքի 8-րդ հոդվածի 5-րդ մասի` ըստ կրթական ծրագրերի աստիճանի 5-12 դասարաններ կարող են ունենալ միայն վարժարանները: Սակայն ՀՀ Շիրակի մարզպետարանի ենթակայության Գյումրու «Ակադեմիական» վարժարան» հիմնարկը վերակազմակերպվել է «Գյումրու «Ակադեմիական վարժարան»» պետական ոչ առևտրային կազմակերպության և ներառվել է միջնակարգ հանրակրթական դպրոցների ցանկում:

Միաժամանակ անհրաժեշտ է հաշվի առնել այն հանգամանքը, որ վարժարաններն իրենց ուսուցման կազմակերպման ձևով և մատուցվող կրթական ծառայություններով ավելի մոտ են առանձին գործող ավագ դպրոցներին, որոնք նախամասնագիտական օղակ են, իրականացնում են հոսքային ուսուցում և ուղղված են սովորողի` ինքնուրույն կյանքի համար պատրաստվածությանը, մասնագիտական կողմնորոշմանը: Վարժարաններում ևս, մանկավարժական ներուժը, ուսումնանյութական բազան, շենքային պայմանները, հնարավոր է ապահովել յուրաքանչյուր սովորողի` իր նախասիրություններին և կրթական կարիքներին համապատասխան կրթություն ստանալը` հոսքային (ենթահոսքային) ուսուցման միջոցով:
Կարգավորման նպատակը
ՀՀ կրթության և գիտության նախարարությունը փորձարարական նկատառումներով առաջարկում է ՀՀ Շիրակի մարզպետարանի ենթակայության «Գյումրու «Ակադեմիական վարժարան» պետական ոչ առևտրային կազմակերպությունը փոխել ՀՀ կրթության և գիտության նախարարության ենթակայության, ինչի արդյունքում ավագ դպրոցներ-վարժարաններ միասնական քաղաքականության և կառավարման արդյունքում ակնկալվում է ունենալ ուսումնական գործընթացի արդյունավետության բարձրացում, ավելի արդիական և բարձրորակ կրթական ծառայության մատուցման հնարավորություն:
Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կրթության և գիտության նախարարության կողմից:

Ակնկալվող արդյունքը
Հանրության բարձրորակ կրթության ապահովման համար ստեղծել պայմաններ, կրթական ուսումնական հաստատությունները համալրել գիտական ուղղվածություն ունեցող մանկավարժական ներուժով, մասնագիտական որակավորումները միջազգային ասպարեզում դարձնել ճանաչելի, հանրակրթական դպրոցներում (5-12 դասարաններում) բարձրացնել աշակերտների գիտելիքների մակարդակը, որն էլ իր հերթին հետագայում կնպաստի աշակերտների մասնագիտական ճիշտ կողմնորոշմանը:

ՀՀ կրթության և գիտության նախարար


Արմեն Աշոտյան

ՏԵՂԵԿԱՆՔ

«Հայաստանի Հանրապետության կառավարության 2002 թվականի հուլիսի 25-ի
N 1392-Ն որոշման մեջ լրացում և փոփոխություն կատարելու մասին» ՀՀ կառավարու​թյան որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության կամ
բացակայության մասին
 
«Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ լրացում և փոփոխություն կատարելու մասին» ՀՀ կառավարու​թյան որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն կամ բացակայություն չկա:

ՏԵՂԵԿԱՆՔ

«Հայաստանի Հանրապետության կառավարության 2002 թվականի հուլիսի 25-ի
N 1392-Ն որոշման մեջ լրացում և փոփոխություն կատարելու մասին» ՀՀ կառավարու​թյան որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական
ավելացման կամ նվազեցման մասին
«Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ լրացում և փոփոխություն կատարելու մասին» ՀՀ կառավարու​թյան որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի սպասվում:
ՏԵՂԵԿԱՆՔ
«Հայաստանի Հանրապետության կառավարության 2002 թվականի հուլիսի 25-ի
N 1392-Ն որոշման մեջ լրացում և փոփոխություն կատարելու մասին» ՀՀ կառավարու​թյան որոշման նախագծի վերաբերյալ դիտողությունների և առաջարկությունների մասին
	N/N
	Գերատեսչու

թյունների 

անվանումը
	դիտողություններ և առաջարկություններ
	Նշումներ կատարման վերաբերյալ

	1.
	ՀՀ արդարադատու

թյան նախարարություն
	1. Նախագծի նախաբանում նշված «Ա» տառն անհրաժեշտ է փոխարինել «Ն» տառով՝ նկատի ունենալով իրավական ակտի բնույթը: Հիշյալ առաջարկությունը բխում է «Իրավական ակտերի մասին» Հայաստանի Հանրապետության օրենքի 2-րդ հոդվածի 3-րդ մասի պահանջներից:
2. Նախագծի 1-ին կետի 2-րդ ենթակետում նշված «34. Գյումրու «Ակադեմիական վարժարան» բառերն անհրաժեշտ է փոխարինել «35. Գյումրու «Ակադեմիական վարժարան» բառերով, քանի որ վերջինս նախատեսված է Հայաստանի Հանրապետության կառավարության 2002 թվականի հուլիսի 25-ի թիվ 1392-Ն որոշմամբ հաստատված 2-րդ հավելվածի ցանկի 35-րդ կետում: 
	1.կատարված է
2.Չի ընդունվում, քանի որ Գյումրու «Ակադեմիական վարժարան» բառերը նշված են ՀՀ կառավարության 2002 թվականի հուլիսի 25-ի թիվ 1392-Ն որոշմամբ հաստատված 2-րդ հավելվածի ցանկի 34-րդ կետով: 

	2.
	ՀՀ տարածքային կառավարման նախարարություն
	Առաջարկություններ և դիտողություններ չունի
	

	 3.
	ՀՀ ֆինանսների նախարարություն
	Առաջարկություններ և դիտողություններ չունի
	

	4.
	ՀՀ կառավարությանն առընթեր պետական գույքի կառավարման վարչություն
	Առաջարկություններ և դիտողություններ չունի
	

	5.
	ՀՀ կառավարությանն առընթեր անշարժ գույքի կադաստրի պետական կոմիտե
	Առաջարկություններ և դիտողություններ չունի
	

	6.
	ՀՀ Շիրակի մարզպետարան
	Առաջարկություններ և դիտողություններ չունի
	


ՀՀ կրթության և գիտության նախարար


Արմեն Աշոտյան























































































































































